
Brahmadibhih Kritam Narasimha Stotram

ಬ್ರಹ್ಮಾದಿಭಿಃ ಕೃತಂ ನರಸಿಂಹಸ್ತೋತ್ರಂ

ನಮೋಽಕ್ಷರಪರರೂಪಾಕ್ಷರಾಂತರ್ಯಾಮಿಣೇ ಚ ತೇ .

ನಮೋಮುಕ್ತಾಭಿವಂದ್ಯಾಯ ನಮೋ ವ್ಯೂಹಾತ್ಮನೇ ಚ ತೇ ..೫೨..

ನಮಃ ಪ್ರಕೃತಿರೂಪಾಯ ಪ್ರಧಾನಪುರುಷಾಯ ತೇ .

ಮಹಾಕಾಲಸ್ವರೂಪಾಯ ಭೂಮರೂಪಾಯ ಚ ತೇ ನಮಃ ..೫೩..

ಅಪ್ರತರ್ಕ್ಯಸ್ವರೂಪಾಯಾಽನಂತರೂಪಾಯ ತೇ ನಮಃ .
ಅಭಕ್ತನಾಶಕರ್ತ್ರೇ ತೇ ಭಕ್ತರಕ್ಷಣಕಾರಿಣೇ ..೫೪..

ವರದಾನಾನುರೂಪಾಯ ತಥೈವ ದೈತ್ಯಘಾತಿನೇ .

ಸರ್ವಾತ್ಮನೇ ಕರಾಲಾಯ ವಿಕರಾಲಾಯ ತೇ ನಮಃ ..೫೫..

ಯಜ್ಞಭಾಗಪ್ರದಾತ್ರೇ ತೇ ರಕ್ಷಕಾಯ ನಮೋ ನಮಃ .
ಹೃದಿ ಬೋಧಾಯ ದೇವಾನಾಂ ತ್ರಾತ್ರೇ ತಸ್ಮೈ ನಮೋ ನಮಃ ..೫೬..

ತಪೋಮಾರ್ಗಪ್ರವೃತ್ತಾಯಋಷಿಗಮ್ಯಾಯ ತೇ ನಮಃ .
ಶ್ರಾದ್ಧತೃಪ್ತಿಪ್ರದಾಯಾಽತ್ರ ಪರತ್ರದಾಯಿನೇ ನಮಃ ..೫೭..

ಯೋಗಗತಿಪ್ರಸಾರಾಯ ಸಿದ್ಧಿಸ್ಮೃದ್ಧಿಗೃಹಾಯ ಚ .

ತಪೋಬಲಪ್ರಕೃಷ್ಟಾಯ ಧರ್ಮಾತ್ಮಁಸ್ತೇ ನಮೋ ನಮಃ ..೫೮..

ಸ್ತುತಿಸ್ತುತ್ಯಾಯ ವಿದ್ಯಾಯಾಃ ಶುಭಾಧಿಪತಯೇ ನಮಃ .
ರತ್ನಪ್ರದಾತ್ರೇ ನ್ಯಾಯಾಯ ನೀತಿಧಾತ್ರೇ ನಮೋ ನಮಃ ..೫೯..

ಮನುತ್ವಸಂರಕ್ಷಕಾಯ ಪ್ರಜಾಪತಿತ್ವದಾಯಿನೇ .

ನಟನಾಟ್ಯಗಾಯಕಾನಾಂ ಕ್ರೀಡಾಗೀತ್ಯಾತ್ಮನೇ ನಮಃ ..೬೦..

ವಾಹಕತ್ವಪ್ರದಾತ್ರೇ ತೇ ಸಪರ್ಯಾದಿಪ್ರದಾಯಿನೇ .

ವಿಷ್ಟಿಕಾರ್ಯನಿಯೋಕ್ತ್ರೇ ತೇ ಜಗದೀಶಾಯ ತೇ ನಮಃ ..೬೧..

ವೈಷ್ಣವಾನಾಂ ರಕ್ಷಕಾಯ ಬಹುರೂಪಧರಾಯ ತೇ .

ನಾರಾಯಣಾಯ ಕೃಷ್ಣಾಯ ಶ್ರೀಹರಯೇ ನಮೋ ನಮಃ ..೬೨..

ನಿತ್ಯಂ ಶಾಂತಸ್ವರೂಪಾಯೇದಾನೀಂ ಭಯಂಕರಾಯ ತೇ .

ಅವಿಸ್ಮೃತಸ್ವರೂಪಾಯಾಽದ್ಭುತಾಯ ಹರಯೇ ನಮಃ ..೬೩..

ಇತ್ಯಾಕಾಶಾತ್ತುಷ್ಟುವುಸ್ತೇಽನ್ತಿಕಂ ಕೇಽಪಿ ನ ಚಾಯಯುಃ .
ಉಗ್ರಮೃತ್ಯೋರ್ಮುಖೇ ಗಂತುಂ ಶ್ರೀಮೃತೇ ಕಃ ಪತೇತ್ ಶ್ವಸನ್ ..೬೪..

ಇತಿ ಶ್ರೀಲಕ್ಷ್ಮೀನಾರಾಯಣೀಯಸಂಹಿತಾಯಾಂ ಪ್ರಥಮೇ ಕೃತಯುಗಸಂತಾನೇ
೧೪೦-ಅಧ್ಯಾಯಾಂತರ್ಗತಂ
ಬ್ರಹ್ಮಾದಿಭಿಃ ಕೃತಂ ನರಸಿಂಹಸ್ತೋತ್ರಂ ಸಂಪೂರ್ಣಂ .

